ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

--------------------------- 2016 թվականի N --------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 18-Ի ԹԻՎ 281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

-------------------------------------------------------------------------------------------------------------------
Հանրապետության կառավարությունը ո ր ո շ ու մ է.


1. ՀՀ կառավարության 2011 թվականի մարտի 18-ի «Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» թիվ 281-Ն որոշման (այսուհետ` Որոշում)  մեջ կատարել հետևյալ փոփոխությունը և լրացումը.

1) Որոշման N 1 հավելվածի և N 3 հավելվածի 2-րդ կետերից հանել «բարդ ընթացակարգով`» բառերը,

2) Որոշման N 1 հավելվածի 13-րդ կետում «լիցենզավորված անձի կնիքով» բառերից հետո  լրացնել «(առկայության դեպքում)» բառերը:
2. Սույն որոշումն ուժի մեջ է մտնում 2016 թվականի մայիսի 25-ից:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 18-Ի ԹԻՎ 281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Անհրաժեշտությունը

Սույն որոշման նախագծի ներկայացման անհրաժեշտությունը բխում է «Լիցենզավորման մասին» Հայաստանի Հանրապետության օրենքում փոփոխություններ  կատարելու մասին» Հայաստանի Հանրապետության օրենքի (13-ը նոյեմբերի 2015 թվական, ՀՕ-121-Ն) ընդունմամբ, որի համաձայն, Օրենքից հանվել են լիցենզիայի տեսակները: Այսինքն` «Լիցենզավորման մասին» ՀՀ օրենքի համաձայն` լիցենզիաները տրամադրվելու են առանց պարզ և բարդ ընթացակարգերի տարբերակման: 
Բացի այդ, ՀՀ կառավարության 2016 թվականի փետրվարի 11-ի թիվ 110-Ա որոշմամբ հաստատված Հայաստանի գործարար միջավայրի բարելավման 2016 թվականի միջոցառումների Ծրագրի 3-րդ կետի 1)-ին ենթակետով սահմանվում է իրավական ակտերում (նաև ԵԱՏՄ անդամա​կցու​թյամբ պայմանավորված) փոփոխություն​ներ կատարելու վերաբերյալ նախագծերի փաթեթի մշակում և ընդունում` տնտեսավարողների կողմից փաստաթղթերը կնքված ներկայացնելու պահանջի վերացման նպատակով, ինչն էլ հիմք ընդունելով կատարվել է համապատասխան փոփոխություն:  
2.Ընթացիկ իրավիճակը և խնդիրները 

Գործող օրենքի 24-րդ հոդվածի համաձայն` լիցենզավորման ենթակա գործունեությամբ զբաղվելու համար կարող են տրվել լիցենզիաների հետևյալ տեսակները՝ պարզ ընթացակարգով տրվող լիցենզիաներ և բարդ ընթացակարգով տրվող լիցենզիաներ: Սակայն, նոր օրենքի հոդված 4-ի համաձայն, որն ուժի մեջ կմտնի ս/թ մայիսի 25-ին, սույն դրույթն ուժը կորցրած է ճանաչվել: Արդյունքում, անհրաժեշտություն է առաջացել փոփոխություն կատարել նաև ՀՀ կառավարության 2011 թվականի մարտի 18-ի թիվ 281-Ն որոշման մեջ, հաշվի առնելով այն հանգամանքը, որ ներկայումս թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորումն իրականացվում է բարդ ընթացակարգով:

Բացի այդ, ՀՀ կառավարության 2011 թվականի մարտի 18-ի թիվ 281-Ն որոշման Հավելված 1-ի 13-րդ կետով նախատեսվում է, որ լիցենզավորված անձինք թմրամիջոցներ կամ հոգեմետ նյութեր կամ Հայաստանի Հանրապետության կառավարության սահմանած՝ դրանց պրեկուրսորների արտադրության դեպքում մինչև յուրաքանչյուր տարվա հունվարի 15-ը առողջապահության բնագավառի լիազոր մարմին են ներկայացնում նախորդ տարում արտադրված թմրամիջոցներ կամ հոգեմետ նյութեր կամ Հայաստանի Հանրապետության կառավարության սահմանած՝ դրանց պրեկուրսորների ցանկը և քանակը` հաստատված լիցենզավորված անձի կնիքով և ստորագրությամբ: Մինչդեռ ՀՀ կառավարության 2016 թվականի փետրվարի 11-ի թիվ 110-Ա որոշման համապատասխան դրույթը սահմանում է տնտեսվարողների կողմից կնիքի պարտադիր առկայության պահանջի վերանայում, ինչն էլ հիմք ընդունելով Նախագիծում կատարվել է համապատասխան լրացում:
3. Կարգավորման նպատակը և բնույթը

Նախագծի ընդունումը նպատակ ունի անհրաժեշտ  իրավակարգավորումների միջոցով  համապատասխանեցնել օրենսդրությունը:
4. Ակնկալվող արդյունքը

Նախագծի ընդունմամբ ակնկալվում է ապահովել  գործող ընթացակարգերի և Օրենքով սահմանված նորմերի տարբերությունների համապատասխանեցումը: 
5.Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 18-Ի ԹԻՎ 281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» թիվ 281-Ն որոշման մեջ փոփոխություներ կատարելու մասին» Հայաստանի Հանրապետության կառավարության որոշման նախագծի ընդունման հետ կապված  Հայաստանի Հանրապետության պետական բյուջեի եկամտային և ծախսային մասերում փոփոխություններ  չեն նախատեսվում: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 18-Ի ԹԻՎ 281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

«Թմրամիջոցների կամ հոգեմետ նյութերի կամ Հայաստանի Հանրապետության կառավարության սահմանած` դրանց պրեկուրսորների արտադրության, արտահանման, ներմուծման կամ մեծածախ առևտրի իրականացման լիցենզավորման կարգերը և այդ գործունեությունների իրականացման լիցենզիաների ձևերը հաստատելու մասին» թիվ 281-Ն որոշման  մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա:                      

